
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
গ্লাসগাে সভা।
২৭
দ্যবৃত্তির সমুচিত প্রতিফল দিবার নিমিত্তরেনালডের অনুমতি লইযার জন্য পশ্চাদৰ্ত্তী হইলেন। রেনাল্ড তখন মুয়ারসাইড় (Murside) পৰ্য্যন্ত আসিয়া পৌছিয়াছিলেন। তিনি ওয়ালেসকে শান্তি অবলম্বন করিতে বলিলেন। ওয়ালেস ইহাতে নিতান্ত বিরক্ত হইয়া তাহার অধীনবন্ধন ছেদন করিলেন; এবং প্রতিশােধ লইতে কৃতসঙ্কল্প হইয়া অশ্বারােহণে অতি দ্রুতগতিতে সেই স্থানে আসিয়া উপস্থিত হইলেন। সার রেনাল্ড ওয়ালেসের এই দুর্দমনীয় ক্রোধ দেখিয়া নিতান্ত ক্ষুব্ধ হইলেন ; পাছে পার্সী এই প্রতিহিংসাব্যাপারে তাহাকেও লিপ্ত কবে, এই ভয়ে তিনি মিয়ারস (Mearns) হইতে আর এক পদও অগ্রসর হইলেন না, এবং ওয়ালেসের পরিণাম ভাবিয়া সমস্ত রাত্রি অনিদ্রায় যাপিত করিলেন।
এদিকে ওয়ালে সেই দুই সহচরমাত্রকে সহায় করিয়া পূৰ্ব্বত্যক্ত স্থানে আসিয়া উপস্থিত হইলেন। এই সময়ের মধ্যে পার্সীর ভৃত্যের ক্যাথকার্টের (Cathcart)অদূরে আসিয়া পড়িয়াছিল। ওয়ালে অনেক অনুসন্ধানের পর তাহাদিগকে আসিয়া ধরিলেন। ওয়ালেস্ বিনা ব্যক্যব্যয়ে তাহাদিগকে আক্রমণ করিলেন এবং ভীম পরাক্রমে তাহাদিগের কয়জনকেই নিহত করিয়া যাবতীয় বহুমূল্য দ্রব্যের সহিত অশ্বদ্বয়কে গ্রহণ করিয়া প্রদোষে বৃক্ষসেতু দ্বারা ক্লাইড (Clide) নদী পার হইলেন। গ্লাসগাের এত নিকটে থাকা কোন মতে যুক্তিসঙ্গত নয় ভাবিয়া অনুযাত্রিক-সহ লেনক্সের (Lennox) অভিমুখে যাত্রা করিলেম। আর ম্যালকম এইসময়ে লেনক্স দুর্গের অধীশ্বর ছিলেন । তিনি এখনও এড় ওয়ার্ডের বশ্যতাস্বীকার করেন নাই ; সুতরাং ওয়ালেস্ ও তাহার অনুযাত্রিকদ্বয়ের মহাসমাদরে তথায় পরিগৃহীত হইবার সম্ভাবনা ছিল। কিন্তু তাহারা একেবারেই ম্যালকমের সহিত সাক্ষাৎ না করিয়া দুই চারিদিন কাল তথায় এৰু পান্থবাসে অবস্থিতি করিলেন। এদিকে পার্সীর নিকট এই সংবাদ যাইবামাত্র তিনি স্থির করিলেন যে কুহকী ওয়ালেসেরই এই কাৰ্য। এই স্থির করিয়া তিনি তৎক্ষণাৎ সার রেনালডের নিকট দূত প্রেরণ করিলেন। দূত তসিয়া দেখিল—সার রেনালড, মিয়ারসে

		 এই পাতা শেষ সম্পাদিত হয়েছে ১৬:৫০টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

